
STOARRIJA MILL-MINISTRU FL-UFFICCJU TAL-PRIM MINISTRU

‘L-Ewropa li Nixtieq’ — |l-futur tas-sahha, tal-valuri u tax-xeghol flI-Unjoni Ewropea diskussi
f’lagghat pubblici

B’rabta mal-Konferenza dwar il-Futur tal-Ewropa, is-Servizzi Ewropej Malta (SEM) u Europe Direct
Valletta organizzaw tliet diskussjonijiet pubbli¢i bit-tema: ‘L-Ewropa li Nixtieq’. Din hija inizjattiva
li gieghda ssir matul din is-sena fl-Ewropa kollha, biex c¢ittadini minn kull qasam tal-hajja jaghtu 1-
opinjoni, jagsmu I-hsibijiet u l-aspirazzjonijiet taghhom dwar kif jixtiequ li jkun il-futur tal-Unjoni
Ewropea f’dawn l-ogsma.

[I-Ministru fl-Uffic¢ju tal-Prim Ministru Carmelo Abela, flimkien mal-Kap Ezekuttiv ta’ SEM
Mandy Falzon, u ma’ panel ta’ kelliema u esperti ppartecipaw f’dawn it-tliet lagghat, li kienu ffukati
fuq il-futur tas-sahha, il-valuri Ewropej, u I-futur tax-xoghol fl-UE.

Fost il-punti ewlenin li tqajjmu fl-ewwel laggha dwar il-futur tas-sahha flI-UE, giet diskussas-sahha
fizika u mentali tac-cittadini Ewropej, id-digitalizzazzjoni tas-sistemi tas-sahha, it-trattament u I-kura
ghal mard transfruntier, it-taghmir tas-sistemi tas-sahha tal-Istati Membri biex jipprevenu u
jindirizzaw ahjar il-pandemiji futuri, u t-tishih tal-kordinazzjoni bejn l-awtoritajiet tas-sahha fl-Istati
Membri biex jindirizzaw ahjar theddid komuni.

[I-Ministru Carmelo Abela sahaq dwar l-importanza li npoggu lill-pazjenti iktar fic-centru tas-servizzi
tas-sahha billi nirrikonoxxu li pazjenti differenti ghandhom bZonnijiet differenti. II-Ministru qgal:
“Ghandna nkomplu nibnu fuq dak 1i tghallimna mill-pandemija, b’mod specjali fejn tidhol il-
kollaborazzjoni bejn I-Istati Membri, li rnexxiet hafna fix-xiri tat-tilqgim u li dan issa ghandu jitwessa’
ghal kazijiet ohra, bhal mard rari.”

Fit-tieni laggha giet diskussa t-trig ’il quddiem fejn jidhol it-tishih tal-valuri Ewropej tad-
demokrazija, is-solidarjeta, I-ugwaljanza u I-gustizzja so¢jali.

[I-Ministru rrimarka dwar I-importanza li I-valuri Ewropej jithaddnu mill-pajjizi u ¢-¢ittadini kollha.
Qal li rridu 11 jkollna Ewropa li tikkonc¢entra fuq il-bzonnijiet tan-nies, u li kulhadd jahdem ghalihom.
Specifikament, il-Ministru ghamel referenza ghall-valur tas-solidarjeta li mhux dejjem jithaddem fil-
prattika mill-pajjizi kollha.

Matul it-tielet laggha dwar il-futur tax-xoghol flI-UE ghal so¢jeta iktar gusta, gew diskussi |-
kundizzjonijiet tal-impjiegi, iktar gharfien dwar il-bilan¢ bejn il-hajja u x-xoghol, u I-ugwaljanza.

I1-Ministru Carmelo Abela semma kif ged isir xoghol biex titressaq paper ghall-konsultazzjoni kemm
mal-pubbliku u mal-imsiehba so¢jali biex tissahhah il-ligi tax-xoghol.

Kull min jixtieq jikkontribwixxi bl-ideat dwar suggetti marbuta mal-futur tal-Unjoni Ewropea
jista’ jidhol direttament fil-pjattaforma digitali tal-Konferenza dwar il-Futur tal-Ewropa, jew jibghat

il-kontribut tieghu bil-miktub lil info.sem@gov.mt.

